
Аудитын тайлан 

 
2.1. Оршил 

  Баян-Уул сумын цэцэрлэгийн 2019 оны санхүүгийн тайлан, төсвийн гүйцэтгэлд 
хийсэн санхүүгийн тайлангийн аудитын дүн, дүгнэлтийг  эрхлэгч Д.Болортуяа танд 
танилцуулж байна.  

 Энэхүү тайланд үйлчлүүлэгчийн санхүү, нягтлан бодох бүртгэл, дотоод хяналтын 
системд хийсэн үнэлгээний тойм, аудитын явцад илрүүлсэн гол зүйлс, гаргасан 
шийдлүүд, анхаарал хандуулахуйц залруулаагүй материаллаг болон материаллаг бус 
алдаа зөрчлийн талаарх тайлбар, тодруулга зэрэг аудитын үр дүнгийн талаарх тайлбар, 
тодруулга, аудитын санал дүгнэлтийн хэлбэр, түүний үндэслэлийн талаар тус тус 
хураангуйлан тэмдэглэв. 

 Аудитын дүнд үндэслэсэн үйлчлүүлэгчийн нягтлан бодох бүртгэл, тайлагнал, 
дотоод хяналтын системийг боловсронгуй болгох зөвлөмжүүдийг Менежментийн 
захидалд тусгасан болно. 

2.2. Аудит хийх үндэслэл, зорилго, талуудын хүлээх үүрэг, хариуцлага 

Бид Төрийн аудитын тухай хуулийн 15 дугаар зүйлийн 15.2.1, 18 дугаар зүйлийн 
18.2, Төсвийн тухай хуулийн 8 дугаар зүйлийн 8.9.1-д заасны дагуу  Баян-Уул сумын 
Цэцэрлэгийн 2019 оны 12 дугаар сарын 31-ний өдрөөр дуусвар болгосон санхүүгийн 
тайлан, төсвийн гүйцэтгэлд аудит хийлээ.  

 Баян-Уул сумын Цэцэрлэгийн 2019 оны санхүүгийн тайлан, төсвийн гүйцэтгэл 
Нягтлан бодох бүртгэлийн тухай хууль болон УСНББОУС, түүнд нийцүүлэн гаргасан 
төсвийн байгууллагын нягтлан бодох бүртгэлийн бодлого, заавар, журмын дагуу үнэн 
зөв, шударга илэрхийлэгдсэн эсэхэд дүгнэлт өгөх нь энэхүү аудитын зорилт байв. 

Төсвийн шууд захирагч санхүүгийн тайлан, төсвийн гүйцэтгэлийн тайлангаа 
Төсвийн тухай хууль болон УСНББОУС, түүнд нийцүүлэн баталсан төсвийн 
байгууллагын нягтлан бодох бүртгэлийн бодлого, журмын дагуу үнэн зөв, бодитой 
бэлтгэх үүрэгтэй. 

Харин тухайн санхүүгийн тайлан, төсвийн гүйцэтгэлийг дээрх хууль болон 
бодлого, журмын дагуу материаллаг алдаагүй, үнэн зөв, шударга илэрхийлсэн эсэхэд 
санал дүгнэлт өгөх нь Төрийн аудитын байгууллагын үүрэг юм. 

Аудитыг 2020 оны 01 дүгээр сарын 26-наас 2020 оны 02 дугаар сарын 21-ний  
хооронд гүйцэтгэж, аудитын тайланг 2020 оны 02 дугаар сарын 27-ны өдөр эцэслэн 
баталгаажуулж, төсвийн захирагчид хүргүүлэхээр төлөвлөн, аудитор Э.Нандинчимэг  
хариуцаж хэрэгжүүлэв. 

Баян-Уул сумын Цэцэрлэгийн 2019 оны санхүүгийн тайлан, төсвийн гүйцэтгэлийн 
тайланг Дорнод аймаг дахь төрийн аудитын газарт 2020 оны 01 дүгээр сарын 17-ний 
өдрийн 07 дугаар бүхий албан бичгээр ирүүлсэн байна. 

2.3. Аудитын явцад мөрдсөн бодлого, журам, арга зүй, шалгуур үзүүлэлт 

Аудитын явцад АДБОУС, АОУС, нийтээр хүлээн зөвшөөрсөн бусад зарчимд 
тулгуурласан төрийн аудитын байгууллагын санхүүгийн тайлангийн аудитын талаарх 
бодлого, арга зүйг мөрдөж ажиллав. 

Дээрх стандарт, зарчимд нийцүүлж Монгол Улсын Ерөнхий аудиторын баталсан 
Төрийн аудитын байгууллагаас санхүүгийн тайланд аудит хийх журам, түүнд тусгасан 
үе шатны ажлыг гүйцэтгэж, холбогдох ажлын баримт материалаар баталгаажуулсан 
болно. 

2.4. Байгууллагын зорилго, үйл ажиллагаа, хууль, эрх зүйн орчин 

Баян-Уул сумын Цэцэрлэгийн үйл ажиллагааны эрхэм зорилго нь “Хичээл 
хөгжүүлэх үйл ажиллагааны чанарыг сайжруулан үр дүнтэй зохион байгуулж эцэг эх 
асран хамгаалагчдын дэмжлэгтэйгээр хүүхдийн хөгжил төлөвшилд ахиц гаргах”-д 
оршино.  

Цэцэрлэгийн үйл ажиллагааны чиглэлийг дараах байдлаар тодорхойлжээ: Үүнд: 

 Сайжруулсан сургалтын хөтөлбөрийг хэрэгжүүлэн хүүхдийн хөгжлийн явцад 
дүн шинжилгээ, хийж, хичээл үйл ажиллагааны чанарыг сайжруулах 

 Багш ажлын байран дээрээ тасралтгүй хөгжих нөхцөл боломжийг бүрдүүлэх 

 Цэцэрлэгийн үйл ажиллагааг хамтын оролцоотойгоор үнэлж үр дүнг үйл 
ажиллагаанд тусган хэрэгжүүлэх  

 Сургуулийн өмнөх насны хүүхдийг СӨБ-д тэгш хамруулах ажлыг зохион 
байгуулах 

 Эцэг эх асран хамгаалагчдын оролцоог нэмэгдүүлсэн олон талт үйл 
ажиллагааг зохион байгуулах 

Тухайн байгууллагын санхүүгийн үйл ажиллагаанд мөрддөг гол хууль тогтоомж, 
түүнд нийцүүлэн гаргасан журам зааварт өөрчлөлт ороогүй байна. 

2.5. Нягтлан бодох бүртгэлийн бодлого, үйл ажиллагаа болон дотоод хяналттай 
холбоотой хүчин зүйлсийн үнэлгээ 

Бид санхүүгийн тайланд материаллаг алдаа байхгүй гэдгийг нягтлах үүднээс 
үйлчлүүлэгчийн нягтлан бодох бүртгэлийн бодлого, санхүүгийн үйл ажиллагаа, дотоод 
хяналтыг шаардлагатай гэж үзсэн хэмжээгээр дахин хянасан болно.  

Баян-Уул сүмын Цэцэрлэгийн мөрдөж байгаа Нягтлан бодох бүртгэлийн 
бодлогын баримт бичиг нь Сангийн яамнаас авч хэрэгжүүлж байгаа нягтлан бодох 
бүртгэлийн бодлогын шинэчлэлт, холбогдох стандарт, хууль тогтоомжтой нийцтэй 
байна.  

Баян-Уул сумын Цэцэрлэг нь санхүү, нягтлан бодох бүртгэлийн үйл ажиллагаанд 
“Axplorer” программ хангамж ашигладаг байна.  

 Баян-Уул сумын Цэцэрлэгийн дотоод хяналтын эрсдэлийг төлөвлөлтийн үе 
шатанд дунд гэж үнэлсэн бөгөөд гүйцэтгэлийн шатанд дахин хянахад дотоод хяналт  үр 
нөлөөгүй гэж үзлээ. 

2.6. Төлөвлөлтийн шатанд тодорхойлсон эрсдэл, түүнийг үнэлсэн байдал 

Аудитын явцад  бэлтгэсэн санхүүгийн тайлан, төсвийн гүйцэтгэл нь материаллаг 
хэмжээний алдаатай илэрхийлэгдээгүй гэсэн үндэслэлтэй нотолгоо олж авахын тулд 
байгууллагын гадаад дотоод орчин, дотоод хяналтыг судалж, санхүүгийн тайлан, 
төсвийн гүйцэтгэлийн тайлантай холбоотой эрсдэлтэй асуудлыг илрүүлж, үнэллээ. 

Аудитыг төлөвлөлтийн үе шатанд 31 эрсдэлтэй асуудалд горим сорил 
хэрэгжүүлэхээр төлөвлөж баталгаажуулсан болно. 

2.7. Материаллаг байдлын суурь сонгосон үндэслэл, тайлбар 

Аудитыг төлөвлөх үе шатны материаллаг байдлыг АДБОУС 1320, АОУС 320-ын 
дагуу тодорхойлсон бөгөөд материаллаг байдлын суурь үзүүлэлтээр 2019 оны жилийн 
эцсийн үр дүнгийн тайлангийн зардлыг сонгож, эрсдэлийн түвшинг дунд гэж үнэлэн 
материаллаг байдлын хэмжээг 1.5 хувиар тогтоов.  

Төлөвлөлтийн үе шатанд сонгосон суурь үзүүлэлтийн дүн 542,667.0 мянган 
төгрөгөөс тооцон 8,140.0 мянган төгрөгөөр материаллаг байдлыг тодорхойлж 
баталгаажууллаа.  

Гүйцэтгэлийн үе шатанд материаллаг байдлын түвшинг төлөвлөлтийн үе шатанд 
тооцсонг хэвээр авсан.  

2.8. Санхүүгийн тайлангийн үзүүлэлтүүд 

Баян-Уул сумын Цэцэрлэгийн 2019  оны жилийн эцсийн санхүүгийн байдлын 
тайлангаарх нийт хөрөнгийн дүн өмнөх оноос 223.09 мянган төгрөгөөр буюу 0,011 
хувиар буурсан байна. Өмнөх оны үзүүлэлтээс материаллаг өөрчлөлт гарсан бараа 
материал, үндсэн хөрөнгийн данс байна.  

Хүснэгт 1. Санхүүгийн байдлын тайлангийн үзүүлэлт       / мянган төгрөг/ 

Үзүүлэлт 
Эхний 

үлдэгдэл 
Эцсийн 

үлдэгдэл 
Өөрчлөлт 

Б 1 2 3=2-1 

Бараа материал 46,778.71 61,105.12 14,326.4 

Үндсэн хөрөнгө 1,920,497.75 1,928,196.75 7,699.0 

Хуримтлагдсан элэгдэл (72,355.53) (94,604.03) (22,248.50) 

Нийт хөрөнгө 1,894,920.94 1,894,697.84 (223.09) 

Өр төлбөр     - 

Засгийн газрын оролцоо /Эздийн өмч/ 1,894,920.94 1,894,697.84 (223.09) 

Нийт өр төлбөр ба цэвэр хөрөнгө 
өмчийн дүн 

1,894,920.94 1,894,697.84 (223.09) 
 

Бараа материалын дансны үлдэгдэл өссөн нь Отрядын цэцэрлэгийн бараа 
материал орон нутгийн хөгжлийн сангийн хөрөнгөөр авсантай холбоотой байна. 

Үндсэн хөрөнгө дансны үлдэгдэл өссөн нь 7,492.0 мян төгрөгөөр Тоног төхөөрөмж., 
360.0 мянган төгрөгөөр Тавилга эд хогшил нэмэгдсэнтэй холбоотой байна.   

Өр төлбөр дансны үлдэгдэл өөрчлөлт ороогүй байна. 

Засгийн газрын оролцоо дансны үлдэгдэл 1,894,697.8 мянган төгрөг болж 223.0 
мянган төгрөгөөр буурсан нь хөрөнгө оруулалтаас шалтгаалжээ.  

2.9. Төсвийн гүйцэтгэлийн талаарх тайлбар, тодруулга 

Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх, 
хэрэгжүүлэх, тайлагнахад эрх бүхий байгууллага, төсвийн захирагч нь энэ хуулийн 5 
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.  

Тайлант онд Төсвийн шууд захирагчийн хэрэгжүүлэх 1 хөтөлбөрт зориулан 
үндсэн үйл ажиллагаанд 514,592.0 мянган төгрөгийн төсөв батлагдсан нь урсгал 
зардалд зарцуулахаар батлагджээ.  

Нийт зардлын 482,642.0 мянган төгрөгийг улсын төсвөөс, 31,9250.0 мянган 
төгрөгийг орон нутгийн төсвөөс санхүүжүүлэхээр төлөвлөжээ.  

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл 
тус бүрээр харуулсан мэдээллийг энэ тайлангийн 4.5-д харуулав.  

Төсвийн нийт зардлын гүйцэтгэл 514,591.8 мянган төгрөг буюу 99.99 хувьтай 

байна. 

Нэмэлт төсөв:  Нэмэлт санхүүжилтийн дансанд орлого, зарлагын гүйлгээ 

гараагүй байна. 

2.10. Аудитын явцад хэрэгжүүлсэн горим сорил, түүний үр дүн 

Аудитыг төлөвлөх үе шатанд тогтоосон 31 эрсдэл, гүйцэтгэх үе шатанд эрсдэл 
тогтоож 31 эрсдэл тодорхойлж нийт 31 горим сорил хэрэгжүүллээ.  

Аудитаар нийт 73,243.5 мянган төгрөгийн алдаа, зөрчил илэрснээс 72,936.0 
мянган төгрөгийн зөрчилд 1 албан шаардлага хүргүүлж, 227.5 мянган төгрөгийн 
төлбөрийн акт тогтоож, 80.0 мянган төгрөгийн алдаа зөрчлийг арилгах, давтан гаргахгүй 
байх 1 зөвлөмж өглөө. Дээрх залруулаагүй алдаа, зөрчилтэй асуудлыг дараах байдлаар 
ангилав. 

Аудитаар дараах 73,163.5 мянган төгрөгийн залруулагдаагүй алдаа, зөрчилд 
төлбөрийн акт тогтоож, албан шаардлага хүргүүллээ. Үүнд: 

1. Тайлант хугацаанд гарсан зардлаас 72,936.0 мянган төгрөгийн зардлыг и-баримт 
цахим системд бүртгүүлээгүй нь СС-ын 2017 оны 347 дугаар тушаалаар 
батлагдсан “Өмчийн бүх хэлбэрийн аж ахуйн нэгж, байгууллагад нийтлэг 
хэрэглэгдэх анхан шатны бүртгэлийн маягтыг нөхөх заавар”-ын 6.5 дахь Монгол 
Улсын стандарт MNS 6529:2015 “татварын нэгдсэн системд ашиглах төлбөрийн 
баримтын ерөнхий шаардлага”-д заасан тусгай нууцлалын QR кодоор 
баталгаажсан анхан шатны цаасан баримтуудыг бүрдүүлж ажил гүйлгээг хүлээн 
зөвшөөрөх гэсэн тушаалыг бүрэн хангаж ажиллалаагүй байна. 

 
Шийдвэрлэсэн нь:  Албан шаардлага хүргүүлэв. 

1. Хүнсний материал нийлүүлэх гэрээний үнэ болон бодит худалдан авалтын үнийн 
зөрүү 227.4 мянган төгрөг байгаа нь Төрийн болон орон нутгийн өмчийн 
хөрөнгөөр бараа, ажил, үйлчилгээ худалдан авах тухай хуулийн 41.1.2-т заасан 

гэрээний үнийг өөрчлөх тухай заалтад нийцэхгүй  санхүүгийн тайлангийн үнэн зөв 
байдал гэсэн батламж мэдэгдлийг хангахгүй байна.  
 

Шийдвэрлэсэн нь:  Төлбөрийн акт тогтоов. 

Аудитаар илэрсэн 2,031.8 мянган төгрөгийн алдаа, зөрчилд 2 зөвлөмж өгч, 
менежментийн захидалд тусгалаа.  

2.11. Дараагийн аудитаар авч үзэх буюу анхаарал татахуйц бусад чухал асуудал 

 Бараа материалын орлогыг бүртгэлд тусгахдаа нэр төрөл бүрээр ангилж бүртгэх. 

 Худалдан авалтын гэрээний нэгжийн үнэ, түүний өөрчлөлтийг нягтлан шалгах. 

2.12. Шилэн дансны мэдээлэл  

Баян-Уул сумын Цэцэрлэг нь  Шилэн дансны тухай хуулийн 6 дугаар зүйлд заасан 
132 мэдээллийг хугацаанд нь, 15 мэдээллийг хугацаа хоцроож байршуулсан байна.  

2.13. Өмнөх зөвлөмжийн хэрэгжилтийн талаарх тайлбар, тодруулга 

Өмнөх оны санхүүгийн тайлангийн аудитаар өгсөн зөвлөмжийг бүрэн 
хэрэгжүүлсэн байна. 

2.14. Дүгнэлтийн хэлбэр, үндэслэл 

Бид Баян-Уул сумын Цэцэрлэгийн 2019 оны санхүүгийн тайлан, төсвийн 
гүйцэтгэлийн тайланд аудит хийж, баталгаажуулах ажлыг АДБОУС-ын дагуу, Монгол 
Улсын холбогдох хууль тогтоомжид нийцүүлэн гүйцэтгэсэн.  

“Зөрчилгүй” дүгнэлт 

 Баян-Уул сумын Цэцэрлэгийн 2019 оны жилийн эцсийн санхүүгийн байдал, 
санхүүгийн үр дүн, мөнгөн гүйлгээ, өмчийн өөрчлөлт болон бусад илчлэл тодруулгыг 
нягтлан бодох бүртгэлийн тухай хуулийн 4 дүгээр зүйлийн 4.1.3, УСНББОУС-ын дагуу 
материаллаг байдлын хувьд үнэн зөв, бодитой илэрхийлсэн эсэхийг Аудитын 
гэрчилгээнд тодорхой дурдав. 

Менежментийн захидал 

 Төрийн аудитын байгууллага санхүүгийн тайлангийн аудит бүрийн төгсгөлд 
аудитаар илрүүлсэн зүйлсийг нэгтгэсэн менежментийн захидлыг үйлчлүүлэгч, түүний 
удирдлагад зориулж бэлтгэдэг бөгөөд түүнд санхүү, нягтлан бодох бүртгэл, 
тайлагналын бодлого, үйл ажиллагаа, дотоод хяналтыг сайжруулах зөвлөмжийг 
тусгадаг. 

 Энэхүү менежментийн захидлын агуулга АДБОУС болон аудитын дүн, дүгнэлтээс 
урган гарсан болно. Санхүүгийн тайлан, бусад илчлэл тодруулгын талаар санал дүгнэлт 
гаргахад бидний бодлого, горим зориулагдсан. 

 Энэ нь  нягтлан бодох бүртгэлийн бодлого, горимыг зөвхөн аудитыг үр нөлөөтэй 
гүйцэтгэхэд шаардагдах цар хүрээнд дахин хянасан бөгөөд оршиж буй бүх сул талыг 
гаргаж ирэх боломжгүй юм. 

 Тиймээс аудитын тайланд тусгасан зөвлөмж нь аудит хийх үеийн нөхцөл байдлын 
талаарх бидний үнэлэлт, дүгнэлтийг илэрхийлж байгаа болно. 

 Харин эдгээр зөвлөмжийг та бидний хамтын ажиллагааны байр сууринаас 
гаргасан бөгөөд аудитаар өгсөн зөвлөмжийг хүлээн авч, хэрэгжүүлэх нь танай үүрэг 
хариуцлага юм. 

Менежментийн захидалд дурдсан цаашид санхүүгийн тайланд шууд бөгөөд 
материаллаг хэмжээгээр нөлөөлж болзошгүй тул анхаарвал зохих асуудлыг тэргүүлэх 
ач холбогдлоор нь эрэмбэлэн үзүүлэв. Үүнд: 

1. Тайлант хугацаанд хэрэгжүүлэх ерөнхий чиглэл 

1.1. Илрүүлэлт: Тайлант хугацаанд зарцуулсан шатахууны зардлыг ЗТХСайдын 
2019 оны 390 дугаар тушаалын 1 дүгээр хавсралтанд заагдсан автомашины 
100км-т зарцуулах жишиг нормоор дахин тооцоолоход 80.0  мянган төгрөгийн 
зөрүүтэй байсан. 

1.2. Эрсдэл: Хөрөнгө арвилан хэмнэлт, үр ашиггүй зарцуулагдах. 

1.3. Өгсөн зөвлөмж: Шатахуун зарцуулалтанд ЗТХСайдын 2019 оны 390 дугаар 
тушаалыг мөрдөх 

Дээрх зөвлөмжийн биелэлтийг төрийн аудитын байгууллагад 2020 оны 05 дугаар 
сарын 15-ны дотор ирүүлнэ үү. 

Аудитын явцад бидэнтэй хамтран ажилласан холбогдох ажилтнуудад талархал 

илэрхийлье.  

 Аудит хийгдсэн санхүүгийн тайлан  

4.1 Аудит хийгдсэн санхүүгийн байдлын тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан                                                                                                                                                                                                              /төгрөг/ 

4.2 Аудит хийгдсэн санхүүгийн үр дүнгийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

4.3 Аудит хийгдсэн мөнгөн гүйлгээний тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

4.4 Аудит хийгдсэн цэвэр хөрөнгө/өмчийн өөрчлөлтийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

4.5 Аудит хийгдсэн төсвийн гүйцэтгэлийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

 


